
Выпадак на рынку

ПАБОРЫ

”Нельга есці хлеб народа і 
грэбаваць ягонай мовай”. 

Ул. Караткевіч.

30-га кастрычніка суседняя Расея афіцыйна 
адзначала Дзень смутку: Дзень растраляных, 
высланых, зніклых бясследна ў савецкія 
часы. Загінулых у час рэпрэсій паміналі па 
ўсёй Расеі, бо яны ёсць у кожным населеным 
пункце былога СССР. Бяда заходзіла ў кож-
ную без выключэння хату. З афіцыйным асуд-
жэннем тагачасных падзей выступіў расейскі 
прэзідэнт. 

Беларусь на афіцыйным узроўні такой 
даты не адзначае. І не таму, што тая бяда 
абышла нашу краіну. Наадварот. Менавіта 
мы, як ніхто іншы, маем грунтоўную падставу 
мець падобную дату ў календары. Бо толькі 
за адзін дзень 29-га кастрычніка 1937-га 
года ў Беларусі былі расстраляныя каля 100 
прадстаўнікоў творчай і навукова-тэхнічнай 
інтэлігенцыі. Гэта вялізны спіс, кожнае імя ў 

якім мае нацыянальную каштоўнасць. Ся-
род расстраляных 22 пісьменнікі: Міхась 
Зарэцкі, Платон Галавач, Міхась Чарот, Тодар 
Кляшторны… Беларуская літаратура была 
поўнасцю вынішчана. Прафесійны занятак 
роднай мовай прыраўнялі да найбольшага 
злачынства. Жонак і дзяцей растраляных 
кінулі ў канцэнтрацыйныя лагеры.

Сённяшнія беларускія ўлады працягваюць 
сталінскія традыцыі. Інакш нельга патлума-
чыць тую абыякавасць да роднага слова і 
да трагедыі трыццатых гадоў. Нязгодныя з 
афіцыйным сталінскім курсам знікалі без 
суда і следства, так што і сёння месцы паха-
вання многіх невядомыя. А лукашэнкаўская 
ўлада робіць выгляд, што гэта быў нармаль-
ны ход падзей, а “рэвалюцыя” – прагрэсіўны 
момант у нашай гісторыі. Сёння мы засталіся 

адзінымі на постсавецкай прасторы, хто 
святкуе кастрычніцкі пераварот, які зрабіў 
магчымым такі ход справаў.

На вялікі жаль наша гісторыя мае не толькі 
гераічныя старонкі. Але пра тое мала дзе 
напісана. Маўчыць пра зніклых у сталінскія 
часы і кніга “Памяць” Бешанковіцкага раёна. 
Яно і зразумела, бо яна стваралася ў савецкія 
часы. 

“Крывінка” просіць сваіх чытачоў, калі яны 
валодаюць якой-небудзь інфармацыяй пра 
загінулых у час рэпрэсій, тэлефанаваць або 
пісаць лісты на адрас рэдакцыі. Іх лёс мы 
павінны ведаць. Ён павінен хваляваць кож-
нага і сёння, каб падобнае ніколі не магло 
паўтарыцца.

Г. Станкевіч.

У падстрэшшы хаткі з вузенькім акенцам
Верабейка шэры, шустры, нібы ртуць,   
Тузгае-цярэбіць маці за сукенку 
І шчабеча жэўжык, не дае заснуць.

“А калі, матуля, скончыцца бясхлеб’е?
Хутка ўжо наступіць лепшая пара?
Ты тады з сабою возьмеш у паднеб’е
За лясоў абсягі і за небакрай?

Мне штодня, матуля, прыбываюць сілы,
Сам гняздо сваё я буду бараніць.
Можна, я спрабую заўтра пругкасьць 
крылаў?
Ты пакажаш, мама, як гнязьдзечка віць?

Буду я старанным, мы ўсе разам мусім  
Адрадзіць наш родны лазьняковы край.
Будзе ў сінім небе мілай Беларусі
Гаманіць раздольна вераб’іны грай!

Пашукай мне, мама, пёрак вераб’іных,
На падворку нашым ты іх назьбірай.
Абяцала ж ты мне, меншанькаму сыну,
Новую падушку – пёрка да пяра?

Я падушку тую пакладу ў гнязьдзечка,
Сны на ёй шчасьлівыя будзе сьніць сям’я.
Гэта добра, мама, што ў нас так вядзецца,
Што свой кут утульны ёсьць і ў вераб’я…”  

У падстрэшшы хаткі з вузенькім акенцам
Верабейка шэры, шустры, нібы ртуць,   
Тузгае-цярэбіць маці за сукенку 
І шчабеча жэўжык, не дае заснуць. 
 

Г.Станкевіч.

http://haradok.belarda.org - сайт нашага рэгіёна

Верабейка

Аб’явА

У лукашэнкаўскай Беларусі 
большасць людзей ледзь 
зводзіць канцы з канцамі, 
настолькі нізкія ў нас заробкі і 
настолькі высокія кошты. Але 
да гэтых бедаў далучаюцца 
шмат іншых. І адна з іх – пабо-
ры. Толькі так можна назваць 
тыя высілкі ўлад, накіраваныя 
на высасванне дадатковых 
сродкаў на існаванне. Кожная 
арганізацыя павінна зрабіць “да-
браахвотныя” ўнёскі на суботнік, 
на Чырвоны крыж, мае абавя-
зак купіць латарэю для сваіх 
працаўнікоў. Прычым паборы 
тыя розняцца па арганізацыям: 
калі для настаўнікаў узнос на 
Чырвоны крыж складае 3 000 
рублёў, то для медработнікаў ад 
7 000 у тэхперсанала да 15 000 у 
дактароў.  Няхай яно і не вельмі 
многа, але ж аддаеш ты невядо-
ма каму з невядомай мэтай сваё, 
і, галоўнае, -- назаўжды. І пабо-
ры тыя адбываюцца рэгулярна, 
амаль штомесяц, цягам цэлага 

года. Вельмі ўжо нахабна 
дзейнічае ўлада, каб звесці 
канцы з канцамі. 

А, сапраўды, ці можна 
даведацца, куды ідуць тыя 
назбіраныя сродкі? Ніхто 

на гэта пытанне дакладна не 
адкажа. Ёсць версія, што грошы, 
сабраныя на суботніках, ідуць 
на нейкія дабраўпарадкаванні. 
Але дзе яны праводзяцца і хто іх 
праводзіць, пра тое гісторыя не 
ўпамінае. Нідзе яшчэ не паставілі 
памятны знак, што вось гэта 
канкрэтная вуліца заасфаль-
тавана на сродкі, сабраныя на 
суботніку. У той жа час канкрэт-
на ў нашым райцэнтры ўсе пе-
рыферычныя дарогі застаюцца 
пабітымі, а дабраўпарадкаванне 
любой тэрыторыі жадае быць 
значна лепшым. А таму, па іншай 
версіі тыя нямалыя мільярды 
проста транжырацца, як тран-
жырыцца ў нашай Беларусі пры 
неэфектыўным кіраўніцтве (да-
кладней, камандванні) і боль-
шасць бюджэтных сродкаў. 

У сталінскія часы дзесяткі 
мільёнаў людзей сядзелі  ў ла-
герах і працавалі бясплатна. Па 
сутнасці, кожны дзень у іх быў 

суботнік. У бюджэт краіны штод-
ня ішлі гіганцкія паступленні. 
Але куды яны дзяваліся? Ішлі на 
танкі, самалёты ды ракеты. Што 
выдатнага было пабудавана за 
тым часам? Нічога. Вось Вам і ад-
каз на пытанне, ці ёсць аддача з 
паднявольнай працы. 

І ў той жа час у замежжы на-
ват не ведаюць слоў “суботнік” 
ці “васкрэснік”. Іншаземцам цяж-
ка растлумачыць, што гэта та-
кое. Каб дапяць да значэння тых 
слоў, замежнікі напружваюць 
свае глузды, але так і не могуць 
зразумець, навошта савецкі на-
род прыдумаў “бясплатную пра-
цу ў выхадныя дні”. 

Тыя суботнікі-васкрэснікі 
з’яўляюцца лепшым сведчаннам 
пра тое, што ў нас у наяўнасці не 
сапраўдная эканоміка, а толькі 
яе вычурная сталінская мадэль. І 
ніякія суботнікі такую эканоміку 
не выратуюць. У нармальнай га-
спадарцы кожны ўласнік мусіць 
кіравацца толькі сваімі грашы-
ма і адказваць за свае дзеянні. 
А, пазычаючы, -- аддаваць. Так, 
як гэта ёсць у цывілізаваным 
свеце.

Г.Мікалаеў.

У нядзелю 25-га кастрычніка на тэрыторыі 
калгаснага рынка ў Бешанковічах адбыўся 
непрыемны выпадак. Хлопчык, які ішоў раз-
ам з бацькам па рынку, уваліўся ў адкрыты 
каналізацыйны люк. Звычайна той люк за-
чынены надстаўкай з накрыўкай, якія сяга-
юць вышыні над зямлёй у 40 сантыметраў. 
Праязджаючая машына, ўпёршыся колам у 
высокую надстаўку, лёгка здзвінула яе разам 
з люкам убок, адкрыўшы небяспечную паст-

ку. Хлопчык пад ногі не глядзеў і ўскочыў у 
адтуліну, запоўненую вадой, па грудзі. Добра, 
што не разгубіўся бацька. Ён паспеў выхапіць 
сына з вады раней, чым вада трапіла таму ў 
органы дыхання. 

Гавораць, што бацька атрымаў нейкую 
кампенсацыю за прычыненую шкоду. Але 
тое, што такі выпадак у нас магчымы, га-
ворыць пра неабходнасць быць пільным і 
заўсёды глядзець пад ногі. Адпаведныя ж 

службы мусяць праверыць кожны люк на 
яго ўстойлівасць да адкрывання шляхам на-
езда машыны. Інакш трагічных выпадкаў не 
пазбегнуць. 

М. Васільеў.
P.S. Ад рэдакцыі. Памянёны люк паставілі 

на месца, але не замацавалі. 10 дзён ён 
па-ранейшаму чакаў сваіх патэнцыйных 
ахвяраў. І толькі тады яго абясшкодзілі, 
пасадзілі ў цэмент.

Новы з’езд БХд
Існая ўлада настолькі 

баіцца беларускіх хрысціянскіх 
дэмакратаў, што яна так і не 
адчаілася даць дазвол на 
рэгістрацыю партыі БХД з пер-
шай спробы. Больш таго, на 
сяброў партыі праводзіўся ціск, 
у іх адрас сыпаліся пагрозы, 
дзеля таго, каб тыя адклікалі 
свае подпісы заснавальнікаў 
партыі.  Але з часу правядзення 
ўстановачнага з’езду ў лютым 
2009-га году колькасць сяброў не 
толькі не паменшылася, а значна 
вырасла. Калі ў лютым колькасць 
сяброў партыі толькі-толькі 

перавышала наабходную для 
рэгістрацыі 1000, то сёння партыя 
налічвае ўжо больш за паўтары 
тысячы сваіх прыхільнікаў, якія 
гатовыя паставіць подпіс у якасці 
заснавальнікаў партыі. 

У апошні дзень кастрычніка у 
Менску адбыўся новы ўстаноўчы 
з’езд, які пацвердзіў, што партыі 
БХД – быць. Як і мінулы раз, з’езд 
праходзіў у Палацы культуры 
мінскага трактарнага заводу. За-
межныя госці з’езду ніяк не маглі 
зразумець, навошта ўстаноўчы 
з’езд праводзіцца другі раз. У іх 
галовах ніяк не ўкладваецца, што 

тое – бяда Беларусі, калі мала-
дым энергічным людзям не да-
юць магчымасці аб’яднацца, каб 
уплываць на заганную палітыку 
цяперашняга рэжыму. 

Улада робіць усё, каб не даць 
магчымасці людзям удзельнічаць 
у палітычным жыцці, рэальна 
ўплываць на палітычную бараць-
бу. Тым больш заслугоўвае павагі 
настойлівасць, з якой Павал Се-
вярынец і яго сябры дабіваюцца 
пастаўленай мэты. Пройдзе 
нейкі час і БХД стане рэальнай 
палітычнай сілай, з якой будзе 
лічыцца любая ўлада на Беларусі. 

Ужо сёння партыя мае свайго 
кандыдата на прэзідэнцкія вы-
бары 2011 года. Гэта – Віталь 
Рымашэўскі. 

Акцыі, якія праводзяцца 
сёння сябрамі партыі ў Менску, 
выклікаюць нервовасць і страх 
у прэзідэнцкага атачэння. Толькі 
так можна патлумачыць тое, што 
да апошняга моманту менскі гар-
савет не прадстаўляў памяшкан-
не для правядзення з’езду.

Дэлегат другога 
ўстаноўчага з’езду 

Г. Станкевіч.

“Крывінка” ў Інтэрнэце
Шаноўны чытач! Раней чым з паштовай 
скрыні вы можаце чытаць нашу газету  
ў Інтэрнэце. Газета размешчана для 
спампавання на сайце http://haradok.
belarda.org/ у раздзеле “Незалежныя 
выданні” на старонцы  “Крывінка”.

Вынікі апошняга апытання 
на сайце http://haradok.belarda.org/

Як вы эканоміце энергію?
Карыстаюсь энергазберагаючымі 
лямпачкамі ............................................ 16%
Заклейваю вокны .................................. 5%
Выключаю непатрэбнае святло .... 42%
Не ўуключаю батарэі ............................ 5%
Я наогул не эканомлю ....................... 32%

•	 Каб	атрымліваць	кож-
ны	нумар	газеты	«Крывінка»	
паведаміце	 рэдакцыі	 аб	 гэ-
тым	 –	 зрабіце	 бесплатную	
падпіску.

•	 Рэдакцыя	 «Крывінка»	
змяшчае	 бясплатныя	
абвесткі	чытачоў	выдання.	
Дзеля	размяшчэння	абвесткі	
запоўніце	купон	або	патэле-
фануйце	ў	рэдакцыю.

•	 Калі	 парушаны	 вашы	
правы	спажыўца,	працаўніка,	
то	 даем	 эфектыўныя	 па-
рады	па	абароне	права	 і	по-
шуку	бясплатных	юрыстаў.	
Звяртайцеся	 на	 адрас	 газе-
ты	«Крывінка».

•	 Рэдакцыя	запрашае	да	
супрацоўніцтва	 неабыяка-
вых	грамадзян.	Вашы	навіны,	
паведамленні	–	нашая	падзя-
ка.	Словам,	сувенірам.



2 СТАР.

“Мая зорка”

Магутны снегапад, які абрынуўся на 
Беларусь у ноч на 6-га лістапада, мабыць, 
стаў поўнай нечаканасцю для камуналь-
ных службаў Бешанковіч. Хаця дакладны 
прагноз надвор’я папярэджваў пра сне-
гапад загадзя, большасць дарог у горад-
зе нават а восьмай раніцы заставаліся 
нерасчышчанымі. Асабліва небяспечна 
было ехаць па прыкрытых 20-ці сантымя-
тровым снегам глыбокіх ямінах, якіх у нас 
мноства на большасці незаасфальтаваных 
вуліц. Па замеценых снегам ямках машы-
на рухалася нібы па мінным полі. Сэрца 
кіроўцы так і сціскалася ад нядобрага прад-
чування, чакаючы ўдара дном аўтамабіля, 
калі той трапляў у чарговую ямку. Але яшчэ 

большая небяспека чакала аўтамабілістаў 
на скрыжаваннях, дзе з-за галалёду ўзікала 
шмат нестандартных сітуацый, патрабуючых 
своечасовай рэакцыі. 

Новыя ходнікі па Раманава і Урыцкага 
стаялі нерасчышчанымі далёка за поўдзень. 
Людзі былі змушаны або прабівацца па 
вузкіх сцяжынках, натоптаных на ходніку, 
або ісці проста па праезджай частцы. А так 
як тут хапала і веласіпедыстаў, то вывад пас-
ля першага снегападу напрошваўся просты: 
пры такой рабоце камунальных службаў 
гэта зіма ў Бешанковічах без ахвяраў не 
абыдзецца. 

М.Васільеў.

Пад такім назовам пабачыла свет 
новая кніга вершаў Георгія Станкевіча. 
Каля траціны вершаў, уключаных 
у кнігу, знаёма чытачам з першага 
зборніка “Званы”. Але гэтыя вершы 
можна назваць новымі, бо большасць 
з іх значна перапрацавана аўтарам, 
які лічыць свой першы зборнік проб-
ным і недасканалым. 

У новы зборнік увайшло каля 100 
вершаў Георгія і шэсць твораў У. Вы-
соцкага, перакладзеных аўтарам 
на беларускую мову. Прадмову да 
зборніка напісаў славуты У.Арлоў, які 
высока ацаніў творчасць Станкевіча, 
асабліва падкрэсліўшы “гранічную 

шчырасць” ягоных вершаў. Трэба 
заўважыць, што майстэрства аўтара 
ў параўнанні з папярэднім зборнікам 
несумненна вырасла. Так што тое, 
што Георгі знаходзіцца на шляху да 
паэтычных вышынь, таксама шчырая 
праўда. 

Наогул, з’яўленне зборніка вершаў 
з’яўляецца падзеяй мясцовага маш-
табу, якую нельга замоўчыць. Больш 
таго, ведаючы, што большасць гэтых 
вершаў выконваюцца аўтарам пад 
гітару, было б мэтазгодным правесці ў 
бліжэйшы час прэзентацыю кнігі. Гэта 
б стала ў нейкай ступені аддзякай 
аўтару за ягоныя высілкі і натхніла б 

яго на напісанне новых твораў. Голас 
Георгія гучаў сёлета на радыё Свабо-
да, сёлета там выходзіць і дыск з яго 
песнямі. Ён пастаянна ўдзельнічае ў 
розных раённых канцэртах. Я ведаю, 
што ў яго ёсць шмат прыхільнікаў, якія 
б з задавальненнем наведалі прэзен-
тацыю новай кнігі. 

Калі хто хоча набыць кнігу раней, 
чым адбудзецца яе прэзентацыя, 
той можа замовіць яе па тэлефоне 
рэдакцыі газеты.  

Л.Паўлава.

Фота: вокладка кнігі “Мая зорка”.

Слухайце “Радыё 
Свабода”

Вялікі рускі вучоны мае да гэтай вуліцы такія 
ж адносіны, як да адпаведнай Карл Маркс. Хаця, 
калі ўлічваць заслугі вялікага хіміка ў галіне га-
рэлачных вырабаў, то ён цягне тут найменш на 
мемарыяльную шыльду. Калі ж усур’ёз, то гэтую 
вуліцу просты люд часьцей заве “Сенатарскай”, 
бо напрыканцы 80-х - пачатку 90-х тут будаваліся 
тыя, хто займаў кіруючыя пасады ў раёне. А так 
як у іхніх руках былі і матэрыялы і тэхніка, то і 
сядзібы вырасталі адпаведныя. Такія простаму 
люду і не сніліся. Двухпавярховыя, амаль да кож-
най сёння падведзены прыродны газ, з талеркамі 
для спадарожнікавага тэлебачання, яны 
з’яўляюцца ўзорам таго, як маглі б жыць сёння 
ўсе беларусы, калі б іх не павялі ў свой час другой 
дарогай. Адрозніваюцца яны і своеасаблівымі, 
не падобнымі на суседскія, агароджамі, хаця на 
большасці падворкаў яна ўжо безнадзейна саста-
рэла. Хіба што ў прадпрымальнікаў, якія паспелі 
тут адваяваць колькі месца пад сонцам, яна вы-
глядае мадэрнова. Астатнія ж мусяць яе крыху 
паднавіць, каб не псаваць агульнае ўражанне ад 
“узорнай” вуліцы.

Ну, а дарога тут такая, як і паўсюль у рай-
цэнтры – яўна не падыходзіць для язды на прэ-
стыжных легкавіках, якіх тут адшукаеш самых 
розных марак. А так як начальства адсюль нікуды 
не з’ехала, а па-ранейшаму пражывае на гэтай  
вуліцы, то і пісаць лісты кудысьці наконт рамонту 
няма ніякай неабходнасці. 

Пэўна, мы перажываем не лепшыя часы, калі 
нават начальнікі змаглі занядбаць не толькі ўсё 
астатняе, але і сваю вуліцу, што па ёй не вельмі 
разгонішся. 

Але ж і свае падворкі таксама трэба 
прыводзіць у сучасны выгляд. І рабіць тое трэба 
за свае кроўныя, так як тое робяць некаторыя 
прадпрымальнікі, якія тут пражываюць. Яны кла-
дуць на падворках брукаванку, разбіваюць пры 
хаце газоны, аздабляюць усю прылягаючую тэ-
рыторыю. Тое ж мусяць рабіць і астатнія “сената-
ры”, але – жаба душыць, шкадуюць сваіх мільёнаў. 
Можа, спадзяюцца, што халява ўсміхнецца? Дык 
наўрад. Мінулі тыя часы, калі можна было за-
вярнуць машыну з пяском ці бетонам з любога 
аб’екта, і ні перад кім не трымаць за тое справаз-
дачу. 

Так ці інакш, але і вуліца Мендзялеева сён-
ня безнадзейна патанае ў праблемах, якіх з 
кожным годам “светлага” жыцця ў сучаснай 
Беларусі становіцца больш і больш. Будзем спад-
зявацца, што на чарговых выбарах прыхільнікам 
тупіковага шляху нойдзе прасвятленне, і яны 
застануцца ў меншасці. Хаця і ў гэтым выпадку 
праблемы вуліцы аўтаматычна не вырашацца. 
Так што пры любой уладзе зноў-такі патрэбен ас-
фальт, брукаванка на ходнікі, а, значыць мільёны 
і мільёны для дастойнага жыцця народа. Якому 
пакуль што нечым лепшым і не пахне.

Г.Станкевіч.

Вуліца імя Мендзялеева

Калі чалавеку не хапае гро-
шай, то ён, як мінімум, стараецца 
ашчаджаць. З другога боку, ча-
лавек заўсёды шукае, дзе можна 
зарабіць якую капейку. І добра, 
калі тыя заробкі легальныя, то 
бок атрыманыя не ў абход зако-
на. Але бываюць яны і адварот-
ныя. Такія, як “левыя” грошы на 
аўтобусе. 

Праблема гэтых даходаў 
існавала ва ўсе часы, і, пэўна, будзе 

існаваць, пакуль будзе існаваць 
найм кіроўцы на транспартны 
сродак. Як правіла, “левыя” да-
ходы вадзіцеля ўзнікаюць пры 
абілечванні не на аўтастанцыі, а 
проста на трасе. Вось, прыкла-
дам, ідзе аўтобус Бешанковічы 
–Ула. Той, хто едзе з Бешанковіч, 
купляе білет у касе аўтавакзала і 
ўзамен атрымлівае квіток – білет 
на паездку. А ўжо ў Драздах сод-
зяцца пасажыры, якім вельмі 

часта вадзіцелі білета не даюць, 
хаця грошы за праезд забіраюць. 
Здаецца, і грошы тыя невялікія, 
каб на іх разбагацець(нешта, 
каля 3 500), але спакуса “раз-
жыцца” на іх існуе заўжды. І не 
толькі ў Беларусі. Як прыклад, я 
магу распавесці пра выпадак са 
мной, які адбыўся ў 2000-м год-
зе. Тады я дабіраўся да сябра ў 
Нямеччыну даволі позна, а 10-й 
вечара. Вадзіцель аўтобуса, які 
падвозіў мяне ад чыгуначнага 
вакзала да месца прызначэн-
ня, грошы забраў (10 эўра), а 
вось выдаць квіток “забыўся”. Я 

падумаў, можа яно так і трэба, 
і квіток  не запатрабаваў. Але 
прыехаўшы, запытаўся ў ся-
бра, чаму мне не далі білет. Той 
адказаў, што вадзіцель вырашыў 
на мне “падзаробіць”. “Хіба ён не 
баіцца кантролю?”- пацікавіўся 
я. “Ён рызыкнуў. У такі позні час 
кантролю на нямецкіх дарогах 
практычна не бывае”, - адказаў 
сябар.  

Нашы вадзіцелі таксама 
заўсёды папярэджаны, калі на 
трасе ёсць кантралёр. (Бо па-
чуццё салідарнасці ў нашым 
постсавецкім грамадстве – адно 

з самых галоўных.)Тады білеты 
на трасе выдаюцца, як і нале-
жыць. Варта толькі кантралёру 
зысьці, як адразу ўзнікае пра-
блема абілечвання пасажыраў. 
Браць ці не браць грошы, цяпер 
залежыць толькі ад маральнага 
боку чалавека за рулём. А так як 
большасць кіроўцаў лічыць, што 
бяруць яны не з кішэні пасажы-
ра, а з дзяржаўнай, (а тая дзяр-
жава ім заробку вечна не дадае), 
то “дабіраць” прыходзіцца самім. 

Што прапануецца, каб грошы 
пасажыраў траплялі па прызна-
чэнню. Акрамя раптоўных пра-

верак, пра якія ніхто не ведае, 
(калі такое ў нас магчыма) мож-
на параіць перадаць аўтапарк 
у асабістыя рукі. То бок зрабіць 
так, каб красці прыходзілася ў 
саміх сябе. Гэта зменіць справу 
кардынальна. Узнікнуць новыя 
адносіны да тэхнікі, пасажыраў і 
г.д. Але сапраўды кардынальныя 
змены наступяць толькі ў высо-
камаральным грамадстве. Калі 
табе заплоцяць дастаткова, каб 
весці прыстойнае жыццё. Але 
чакаць гэтага ў нас прыйдзецца 
вельмі доўга.

Г.Мікалаеў.

Ад 25-га кастрычніка ра-
дыё Свабода транслюецца 
на новых частотах. Яны пры-
ведзеныя ніжэй у табліцы. 
Як і раней перадачы мож-
на паслухаць раніцай з 6.00 
да 8.00 і ўвечары з 18.00 да 
24.00. Радыёстанцыя цалкам 
беларускамоўная. 

Карэспандэнты радыё 
Свабода стварылі ўнікальнае 
радыё, якое перадае 

аб’ектыўныя навіны, ства-
рае цікавыя перадачы. Адна 
з іх -- аналітычная перадача 
“Праскі акцэнт” з вядучым 
Юрыем Дракахрустам. Ся-
род удзельнікаў перада-
чы знакамітыя беларускія 
палітыкі і літаратары, 
журналісты і палітолагі. 

Толькі на хвалях свабоды  
можна пачуць жывы голас 
Зянона Пазьняка і Аляксан-

дра Мілінкевіча, а таксама 
свой. Бо кожны слухач можа 
непасрэдна патэлефанаваць 
на радыё і выказаць свае 
меркаванні па любому пы-
танню. Калі Вы маеце нейкія 
невырашальныя праблемы, 
то Выможаце запрасіць карэ-
спандэнта радыё і да сябе.

Тэлефон аўтаадказчыка 8- 
017- 266-39-52  

Рэдакцыя “Крывінкі”.

“ЛЕВЫЯ “ ГРОШЫ

Залатая восень прынесла з сабой узнага-
роду людзям, якія слаўна папрацавалі з вяс-
ны да восені. Сёлета вырас неблагі ўраджай 
зерневых, агародніны, садавіны. Некалькі 
падвяла бульба, але гэта таму, што яна, 
мусіць, моцна пакрыўдзілася на нас за тое, 
што яе перасталі называць па-беларуску. А 
“картофель” на Беларусі, як вядома,  родзіць 
дрэнна. 

Калгасныя ж палеткі стаяць не прыбраныя 
да канца і ў лістападзе. На палях застаюцца 
сотні гектараў кукурузы, буракоў, морквы, 
льну. Але найбольш прыгнечвае не тое. Ці 
бачылі Вы ў лістападзе палеткі, з якіх летам 
сабралі зерневыя? Сёння яны выглядаюць 
так, нібыта тут зерне на зямлю высыпалі про-
ста мяхамі. Парослыя гіганцкімі зялёнымі 
палосамі ўзыйшоўшага згубленага зерня, 
мноства такіх палёў “упрыгожваюць” сёння 

асенні сумны ландшафт. Тое ж можна ўбачыць 
і на прысядзібных надзелах, дзе не абышло-
ся без “дапамогі” калгаснымі камбайнамі.

Калі ж мы пачнём адносіцца да сваёй пра-
цы з павагай? Калі наша тэхніка дазволіць 
убіраць ураджай без страт? Столькі рэкламы 
маюць мадэрновыя беларускія камбайны. 
Калі ёй верыць, яны ўжо лепшыя ў свеце, а 
на справе працуюць тыя камбайны амаль 
што, як сеялкі. У маёй галаве проста не 
ўкладваецца: як можна на кожным пасеяным 
гектары мець страты больш 1000 кг зерня? А 
тое, што тыя страты маюць не меншыя паме-
ры, сёння яшчэ можна пабачыць на любым 
незаараным полі. 

Л.Паўлава.
На здымку: цёмныя палосы – не што іншае, 

як прарослае страчанае збожжа.

НАБЫТКІ І СТРАТЫ

ПРАБЛЕМЫ ТЫЯ Ж

ГЕОРГІ СТАНКЕВІЧ

ПАЭТЫЧНЫ
ЗБОРНІК

2 0 0 9
СТАРЫЯ РАНЧЫЦЫ 

МАЯ
ЗОРКА

Час, калі працуе радыёстанцыя  Хвалі, на якіх яна працуе радыёстанцыя

6.00  – 8.00 6105 кГц   49 метраў, або
6120 кГц   49 метраў

18.00 – 20.00 7220 кГц   41 метр, або
9520 кГц   31 метр

20.00 – 22.00 6150 кГц   49 метраў, або
9865 кГц   31 метр

22.00 – 24.00 5825 кГц   49 метраў, або
7220 кГц   41 метр

Увесь час 612 кГц Сярэднія хвалі 490 метраў



ВІРУС ПАДКЛАЎ 
СВІННЮ 
ЎЛАДЗЕ 

Свиной 
грипп - 128 
Случаев

В Беларуси зарегистрировано 128 лабора-
торно подтвержденных случаев заболевае-
мости, вызванной вирусом гриппа A/H1N1, 
сообщили 10 ноября в Республиканском 
научно-практическом центре эпидемиологии 
и микробиологии. Что дальше? Вакцины нет, о 
закупках препаратов, эффективных в борьбе 
со свиным гриппом, не сообщается, массо-
вого тестирования на свиной грипп больных 
с признаками «обычных» виросов не прово-
дится. Видно, власти делают ставку на Божью 
милость и крепкое здоровье своих граждан. 

Как странное можно рассматривать заявле-
ние РНПЦ эпидемиологии и микробиологии о 
тщательном мониторинге состояния здоровья 
пассажиров, прибывающих авиатранспортом 
из неблагополучных в эпидемическом отно-
шении стран. Со 2 по 8 ноября досмотрено 
143 рейса, в том числе транзитные, 7 633 пас-
сажира, 696 членов экипажа из США, Китая, 
Канады, Казахстана, Эстонии, ОАЭ, Кипра, 
Франции, Австрии, Германии, Турции, России, 
Польши, Израиля, Чехии, Латвии, Нидерлан-
дов, Украины, Азербайджана, Литвы, Италии, 
Египта, Англии, Туркменистана, Дании, Япо-
нии, проинформировали в РНПЦ.

С момента ведения мониторинга (с 27 апре-
ля 2009 года) досмотрено 4,39 тыс. рейсов, 332 
374 человека (пассажиров и членов экипажа). 
При проведении санитарно-карантинного 
контроля лиц, больных высокопатогенным 
гриппом, другими инфекционными заболева-
ниями, на которые распространяются меро-
приятия по санитарной охране территории, 
не выявлено! Но свиной грипп давно выявлен 
внутри страны. Ведется ли мониторинг по сви-
ному гриппу в Беларуси, иммунитета к которо-
му у граждан нет?

В республике проводится ежедневный 
мониторинг заболеваемости... острыми ре-
спираторными заболеваниями, успокаивают 
в РНПЦ. Продолжается проведение лабора-
торных исследований по выявлению вирусов 
гриппа в клинических образцах от больных 
с острыми респираторными заболеваниями. 
По данным иммунофлуоресцентного анализа 
за период со 2 по 8 ноября исследовано 811 
образцов клинического материала, из кото-
рых в 266 образцах были выявлены вирусные 
антигены (31,8%), среди которых вирус гриппа 
А - 101 случай (37,9%), вирус гриппа В - шесть 
случаев (2,25%), вирус парагриппа - 38 слу-
чаев (14,3%), аденовирус - 34 случая (12,8%), 
респираторно-синтициальный вирус - 46 
случаев (17,35%), смешанные инфекции - 41 
случай (15,4%). Смешанные инфекции были 
представлены аденовирусом и респираторно-
синтициальным вирусом.

За бодрыми рассказами чиновников от ме-
дицины о якобы снижении числа обращений 
с признаками гриппа и ОРВИ сквозит явная 
растерянность. Эпидемия только начинается 
- впереди ноябрь, декабрь, январь, февраль, 
март. Вакцинировать от свиного гриппа не-
чем, лечить тоже нечем. Чего ждут власти? 
Почему не обращаются за помощью в ВОЗ, в 
евроструктуры, как это сделала Украина, име-
ющая несравнимо более скромную статистику 
по свиному гриппу?

Или и в этом белорусам уготован свой осо-
бый «эпидемический» путь? Открещиваясь от 
мирового кризиса прошлой осенью, добились 
затоваривания складов. Открещиваясь от сви-
ного гриппа сегодня, добьются «затоварива-
ния» больниц?

«Белорусский партизан».

З аднаго боку, маразы, 
канечне, добры сродак 
супраць аматараў ладзіць 
майданы. Але раптам пад-
кладзе свінню якая-небудзь 
чарговая эпідэмія з жывёль-
най пысай?

Свіны грып ужо сёння 
стаў палітычным феноме-
нам. Так, на Украіне эпідэмію 
адразу ператварылі ў 
інструмент перадвыбар-
най барацьбы. Але факт і 
тое, што Кіеў без ваганняў, 
аператыўна звярнуўся па 
міжнародную гуманітарную 
дапамогу. Польшча адразу 
адрэагавала, прэм’ер Туск 
абяцае падтрымку ад імя 
не толькі Варшавы, але і 
Бруселя. Ужо шлюць лекі 
украінцам іншыя краіны 
Еўразвязу.

Ад эпідэміі не застрах-
авана ніводная краіна, як 
дыктатура, гэтак і сталая дэ-
макратыя. Багатыя таксама 
плачуць. Дэкларацыяй ад 26 
кастрычніка Абама асабіста 
абвесціў свіны грып агуль-
нанацыянальным бедствам.

Заўважце: і самая магут-
ная дзяржава свету не са-
ромеецца прызнацца: так, 
у нас бедства, навала, якой 
цяжка даць рады! 

Беларускае ж началь-
ства найперш заклапочана, 
каб не пахіснулася сакраль-
ная, міфалагізаваная, пе-
ратвораная ў ідэалагічны 
фетыш стабільнасць. 

Адсюль ўсе гэтыя 
падпіскі аб неразгалошванні 
для дактароў, цкаванне 
прэсы, няўцямны пык-мык 
службовых асоб, якія пры-
вучаны рапартаваць перад 
Самім (прычым падаваць 
усё ў ажуры), але не ўмеюць 
ладзіць дыялог з грамадой.

Нашы апазіцыйныя 
партыі гэтым раз-
ам зрэагавалі хутка: 
запатрабавалі адстаўкі 
міністра аховы здароўя, ру-
бам паставілі пытанне пра 
свінскі падыход уладаў да 
інфармавання насельніцтва 
пра эпідэміялагічную 
абстаноўку. Але ж хто 
пачуе камарыны звон з 
палітычнага андэграунду? 
Уладная манаполія на ме-
дыйную сферу глушыць лю-
бую крытыку.

Асобнае пытанне, чаму 
ў краіне раскошных ля-
довых палацаў так слаба 
з пігулкамі ды марлевымі 
павязкамі, а сістэма аховы 
здароўя наглядна ілюструе 
ў гэтыя дні прымаўку “дзе 
тонка, там і рвецца”. Канеч-
не, пры такой паніцы ніякіх 
фармацэўтычных запасаў 
не хапіла б. Але давайце 
разбірацца далей: чаму на-
род панікуе?

Народ памятае Чар-
нобыль, дэвальвацыю ды 
іншыя форс-мажоры, калі 
ўлада элементарна пудрыла 
мазгі, а потым гэта вылазіла 
бокам.

Цяпер галоўны папрок 
— нават не за тое, што лекаў 
ды шпітальных ложкаў 
мала. Фанатычная вера 
нашага люду ў таблетку — 
гэта асобная тэма. Абурае 
невыкараняльны рэфлекс 
вярхоў: найперш рабіць до-
брую міну.

Зараз спахапіліся: шыла 
ў мяху не ўтоіш, трэба не-
шта казаць людзям. Аднак 
дзеячы Мінздароўя ды 
іншыя службовыя асобы 
выглядаюць, мякка кажучы, 
непераканаўча. Эфект ад іх 
рыторыкі: усё пад кантро-
лем, вінаваты журналісты 
і г.д. — адваротны. Заява 
чыноўніцы Мінінфармацыі, 
вытрыманая ў саўковай 
стылістыцы (лейтматыў 
— “пресекать попытки де-
зинформировать”), толькі 
дыскрэдытуе ўладу. Народ 
успрымае такія вокрыкі 
адназначна: ад нас хочуць 
утоіць праўду!

Апарат улады эле-
ментарна не навучаны 
культурна і пераканаўча 
размаўляць з грамадствам 
(і нават не даганяе, што 
гэта адна з галоўных функ-
цый, абавязак). Ён можа ці 
грузіць прапагандай, ці па-
лохаць карамі. Але тут не 
той выпадак, каб павышаць 
голас.

Гэта супраць купкі 
апазіцыянераў можна 
ладзіць мачылава на фоне 
татальнай апатыі. Наступ жа 
свінога грыпу палітызаваў 
менавіта абыватальскую 
масу.

У шпіталях, аптэчных 
чэргах бэсцяць начальства 
хатнія гаспадыні, заклапо-
чаныя матулькі, пенсіянеры 
ды іншыя прадстаўнікі 
“цвёрдага электарату”. Страх 
за жыццё — наймагутней-
шы чыннік палітызацыі. Ужо 
тут хлусню і замоўчванне 
абываталь не даруе.

Народ памятае, як днямі 
Лукашэнка даваў дыхту за 
адмоўнае сальда ды падоб-
ныя не надта зразумелыя 
макраэканамічныя рэчы. 
Масавая свядомасць (на 
шчасце кіроўных вярхоў!) 
марудна асэнсоўвае су-
вязь між макраэканомікай 
і ўласным кашальком. А 
вось у сітуацыі з наступам 
дэманізаванага вірусу элек-
тарат імгненна выстаўляе 
рахунак непасрэдна вы-
сокаму начальству: чаму 
наверсе не паклапаціліся? 
Галоўны начальнік сам 
гадаваў гэтыя містычныя 
спадзевы на мудрага цара, 
гэты агрэсіўны патэрналізм, 
убіваючы ў галовы, што ад 
яго ў гэтай краіне залежыць 
усё. Чаму ж ён маўчыць за-
раз? — думае просты люд.

Па логіцы рэчаў Лука-
шэнка мусіць як мага хутчэй 
склікаць нейкую экстран-
ную нараду і даць разгон 
чарговай групе падначале-

ных “лайдакоў”. Магчыма, 
так і адбудзецца. Піяраўскі 
спектакль дапаможа 
выпусціць пару. Ды і сама 
грыпозная навала некалі ж 
пройдзе, ажыятаж спадзе.

Але свіны грып — гэта 
прыватны выпадак. Гэта 
ўзор, ілюстрацыя нечакана-
га для ўладаў выкліку. Для 
савецкага кіраўніцтва такім 
выклікам стаў Чарнобыль 
— і нават перабудоўшчык 
Гарбачоў тэст на галоснасць 
тады праваліў.

Для Беларусі Лукашэн-
кавай эпохі выклікамі сталі 
ўжо, у прыватнасці, выбух 
ля стэлы, фінансавы крызіс, 
дэвальвацыя, паніка ў звяз-
ку з наступам новага вірусу 
— і гэты спіс, на жаль, не 
канчатковы.

Падобныя выклікі бу-
дуць накочвацца раз-пораз. 
Ад іх не застрахавана 
ніводная краіна ў нашым 
недасканалым, выбухова-
тэхналагічным і ўсё болей 
знітаваным свеце. Але ў ай-
чыннай сітуацыі мы кожны 
раз бачым яшчэ і анахранізм 
сістэмы, зарыентаванай на 
прапагандысцкую туфту пра 
непарушную стабільнасць.

Між тым галоўным, 
татальным выклікам 
становіцца, незалежна ад 
усякіх эпідэмій, імператыў 
мадэрнізацыі краіны. 

Тады, між іншым, буд-
зе болей і лекаў, і добрых 
шпіталёў, і дыягнастычнай 
апаратуры.

Імператыў мадэрнізацыі 
нібыта разумее ўжо і ўлада. 
Але яна не хоча мяняць 
правілы гульні і таму не-
пазбежна апынаецца ў 
пастцы саўковай мадэлі. 
Маўляў, у нас, пры мудрым 
кіраўніцтве, такога жаху 
(крызісу, негатоўнасці 
да эпідэміі — патрэбнае 
падкрэсліць) не можа быць 
паводле азначэння! Хто 
плявузгае — ворагі. Прэсе: 
маўчаць, пакуль зубы тыр-
чаць! І далей ў такім вось 
духу.

Кіроўная вярхоўка спа-
тыкаецца, тармозіць, не-
даравальна спазняецца і 
робіць неадэкватныя крокі 
ў кожнай нестандартнай 
сітуацыі, пры кожным форс-
мажоры. І гэта заканамерна. 

Няма паўнавартаснага 
набору галінаў улады, якія б 
перакрыжавана сачылі адна 
за адной. Няма грамадскага 
кантролю над дзяржаўным 
апаратам, што перашкаджа-
ла б утойваць інфармацыю. 
Няма нармальнай меды-
ясферы, якая б высвечва-
ла масштаб праблемы без 
аглядкі на пугу.

Выснова ляжыць на 
паверхні. Хранічна хво-
рая сістэма. Дыягназ — 
паталагічная хлуслівасць. 
Усё запушчана. І галоўнае 
— лячыцца не хоча!

Аляксандр Класкоўскі.

САМЫМ УСПЕШНЫМ НАЗВАН 
ТОРГОВЕЦ ОРУЖИЕМ

Данный ТОП-100 – это еже-
годный проект «Ежедневник». 
В составлении нынешнего рей-
тинга приняли участие около 
40 экспертов. В основу рас-
пределения мест в положены 
две составляющие. Во-первых, 
это успешность того или иного 
фигуранта, которая включает 
в себя коммерческую актив-
ность, и в целом стабильность 
бизнеса и бизнесов в рассма-
триваемый период. Во-вторых, 
это влиятельность, под кото-
рой подразумевается наличие 
и умение пользоваться опре-
деленными инструментами в 
коммуникациях с властями и 
бизнес-сообществом, которые позволяют 
обеспечить ту же активность и стабильность 
бизнеса. При сложении этих двух составляю-
щих выводится итоговое место участника 
ТОП-100.

Отметим, что на этот раз в ходе опроса 
было названо около 180 бизнесменов, кото-
рые претендовали на попадание в рейтинг 
2008/2009 годов. Некоторой отличительной 
особенностью топ-100 этого года являет-
ся включение в него ряда бизнесменов из 
соседних стран. Условием попадания та-
ких бизнесов было наличие на территории 
Беларуси не менее 25% всех активов или 
проектов, а также определенная степень 
влиятельности. По этой причине, например, 
в топ-100 оказались Макаров, Брынцалов и 
др. Но, например, у Николая Лагуна уровень 
локализации бизнеса в Беларуси по отноше-
нию ко всем его активам не столь высокий, 
как у предыдущих персон.

Лукашэнка з Ярмошынай 
могуць яшчэ пашкадаваць, 
што намецілі прэзідэнцкія 
выбары на разгар наступнай 
зімы.

Белорусский портал деловой информации EJ.BY электронной газеты «Еже-
дневник» подготовил новый ТОП-100 самых успешных и влиятельных бизнес-
менов Беларуси. На первой строчке рейтинга оказался неизменный куратор 
«Белтехэкспорта», главный оператор всех торгово-ружейных сделок Белару-
си, а также председатель Белорусской теннисной федерации Владимир Пеф-
тиев. Лидер прошлогоднего рейтинга представитель ГК «Юнивест»Анатольий 
Тепрнавский на этот раз оказался на третьем месте, уступив также генерально-
му директору ООО “Трайпл”, председателю наблюдательного совета ЗАО “ФК 
“Динамо-Минск” Юрию Чижу. 

Владимир ПЕФТИЕВ 
Возраст 52 года, офис Минск, в бизнесе с 1993. 

Позиция: учредитель ЧУП «БТ Телекоммуника-
ции», председатель общего собрания акционе-
ров ЗАО «Белтехэкспорт»

Активы:
ЗАО «Белтехэкспорт» (оператор по внешним 

поставкам спецтехники, инвестиционный агент 
правительства РБ), дочерняя компания в Абу-
Даби BelTechExport FZE,

ЧУП «БТ Телекоммуникации» (ранее — управ-
ляющая компания активами СП ООО «МЦС» 
(Velcom), в настоящее время — инвестиционная 
и инновационная деятельность, недвижимость 
и строительство, финансовый лизинг, в октябре 
2009 г. в результате реструктуризации в ее со-
став включены ЧУП «Сен-Ко» и ЧУП «БТ Инвест»), 
акционер ОАО «Приорбанк» и ОАО «Белвнешэко-
номбанк»,

СП ООО «Деловая сеть» (интернет-провайдер),
ЗАО «Спорт-пари» (оператор республиканской 

лотереи),
СООО «Малиновщизненский спирто-водочный 

завод «Аквадив» (Молодечненский р-н, произ-
водство ликеро-водочных изделий и безалко-
гольных напитков).

Заснавальнік і рэдактар: 
Георгій Станкевіч

Адрас рэдакцыі: Бешанковіцкі раён, 
в. Старыя Ранчыцы, e-mail: stan62@list.ru.
тэл. 37455, маб. +375292184739

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна.

У 1939 годзе беларусы заплацілі крывавую 
цану, але як нацыя выйгралі. 

Каб стварыць сваю ідэалогію, нацыяналь-
наму руху патрэбныя гады, але па любых мер-
ках беларускі нацыяналізм марудзіць з улас-
най ацэнкай падзеяў восені 1939 года. Многія 
нацыянал дэмакраты ўвогуле перанялі поль-
скую пазіцыю датычна падзеяў, звязаных з 
уз’яднаннем Заходняй і Усходняй Беларусі.

Вытокі праблемы відавочныя. За часамі 
БССР беларусаў вучылі дагмату аб абса-
лютнай пазітыўнасці 1939 года. Апаненты 
камуністычнага рэжыму пачалі дзейнічаць 
«ад адваротнага» — мяняючы палярнасць у 
камуністычных ацэнках гістарычных падзеяў.

Супрацьстаўляючы сябе СССР Расіі, мы 
прагна чыталі яе апанентаў: перш за ўсё да-
ступныя нам тэксты суседніх нацыяў. Між тым, 
многія падзеі інтэрпрэтаваліся ў іх з пазіцыі 
інтарэсаў іх нацый, не беларускай.

У аснове беларускага погляду на любыя 
падзеі мусіць ляжаць іх асэнсаванне з пункту 
гледжання здзяйснення нацыянальных мэтаў 
беларускага руху.

Недарэчнымі выглядаюць падкопы пад 
уз’яднанне дзвюх частак Беларусі, што су-
праваджаюцца спасылкамі на парушэн-
не міжнароднага права Савецкім Саюзам 
пры далучэнні Заходняй Беларусі да БССР. 
Міжнароднае права наогул не прадугледжва-
ла нацыянальнага адзінства для беларусаў 
— вось горкая ісціна, а міжнародны кан-
тэкст амаль заўсёды вымагае экстраарды-
нарных захадаў дзеля ўз’яднання падзеле-
ных народаў ці дасягнення незалежнасці. 
На шляху бездзяржаўных народаў заўсёды 
стаяць нормы міжнароднага права. Яно дар-
ма што завецца між народным, на справе 
ёсць між дзяржаўным і арыентаваным на 
ўжо існуючыя дзяржавы. Дамагчыся нацыя-
нальнай незалежнасці ці аб’яднаць раздзе-
лены межамі народ можна толькі насуперак 
існуючай сістэме.

Дзядоўскія ж успаміны пра «райскія» 
польскія часы нагадваюць настальгію па 
СССР

ды агульную схільнасць асобаў старэй-
шага веку лічыць, што лепшае засталося ў 
мінулым. У рэальнасці Варшава захоўвала 
крэсы адсталым, аграрным краем.

Кароткачасовы росквіт беларускай гра-
мадзянскай супольнасці ў Заходняй Беларусі 
1920 х (Тарашкевіч, Станкевічы, Луцкевіч, 
беларускія гімназіі) супаў з узлётам мастацтваў 

(Сергіевіч, Драздовіч, Танк, Арсеннева, 
Аляхновіч). Аднак гэта быў толькі момант, які 
змяніўся адкрыта каланізатарскай палітыкай.

Аднак не трэба пераносіць на сённяшнюю 
дэмакратычную і плюралістычную Польшчу 
віну за шавіністычны рэжым ІІ Рэчы Паспалітай 
і якімсьці чынам атаясамліваць іх. Гэта — дзве 
розныя краіны і дзяржавы.

Цяпер ужо няважныя матывы савецкага 
кіраўніцтва падчас увядзення войскаў у Заход-
ную Беларусь і Украіну, важныя наступствы — 
сучасная Беларусь ад Гомеля да Гродна.

Часта кажуць, што тая БССР была, маўляў, 
«несапраўднай» дзяржавай беларускага наро-
да. Але бясспрэчна: нягледзячы на велізарныя 
палітычныя праблемы ў БССР, у ёй было шмат 
кардынальных перавагаў у параўнанні з тым 
становішчам, у якім знаходзіліся беларускія 
землі пад Польшчай. У рамках СССР/БССР 
беларусы мелі асобную адміністрацыйную і 
гаспадарчую адзінку з этнічнай назвай «бе-
ларуская», дзе ўлада паступова перайшла да 
мясцовых элітаў.

У БССР быў таталітарызм, але існавала аду-
кацыя па беларуску. У Польшчы на 1939 год 
усе беларускія школы былі зачыненыя.

Беларусы страцілі свабоды і заплацілі кры-
вавую цану сталінскаму рэжыму, апынуўшыся 
ў СССР, але як нацыя выйгралі. Нацыянальнае 
адзінства ёсць адной з мэтаў нацыянальна-
га руху, побач з дасягненнем незалежнасці 
ў рамках уласнай дзяржавы. Таму ў якой бы 
форме ні адбывалася ўз’яднанне 1939 года, 
для беларусаў яно мела станоўчае значэнне.

Размовы, што аб’яднанне было 
«няправільным», — пустапарожнія. Інакшым 
аб’яднанне быць проста не магло ў варунках 
таго часу. Яно ж і наогул магло не адбыцца. 
Прыкладаў таму багата па свеце (Ірландыя, 
Азербайджан, Курдыстан).

Трагічная сутнасць палітыкі палягае ў тым, 
што яна здзяйсняе нашыя мары ў нечака-
ных і непрыемных нам формах. Аб’ядноўвае 
беларускія землі крамлёўскі дыктатар, ваю-
юць супраць польскага рэжыму камуністы, 
а першым прэзідэнтам незалежнай Беларусі 
становіцца Лукашэнка. Але гэта і ёсць 
палітыка як такая, і толькі яна мае значэнне 
для лёсу народаў. І наступствы яе ў канчатко-
вым выніку важнейшыя за намеры.

Сяргей Богдан, магістр палітычных 
навук. Сябар Інстытута палітычных 

даследаванняў «Палiтычная сфера».

Беларусь, отметил пред-
ставитель МИД, совершен-
ствует законодательную базу 
с учетом рекомендаций ВТО. 
Вместе с тем, страна пока не 
способна «вступить в прямую 
конкуренцию с иностранны-
ми компаниями». 

Представитель МИД счи-
тает, что сильно ускорять 
процесс вступления в ВТО 
нет необходимости. «Страны 
на пространстве СНГ, кото-
рые вступили в ВТО, как мне 
кажется, не до конца поняли, 
куда вступили и для чего. Об-
нулить пошлины — это про-
сто, но необходимо прежде 
всего действовать в интере-
сах национальной экономи-
ки», — заявил Садохо. 

Он напомнил, что Бела-
русь приняла решение всту-
пать в ВТО вместе с Россией 
и Казахстаном таможенным 
союзом. «Наверное, вступить 
по отдельности, а потом смо-
треть, как мы будем созда-
вать таможенный союз, было 
бы неправильно», — полага-
ет Садохо. 

Касаясь темы взаимодей-
ствия с мировыми финансо-
выми организациями, дирек-
тор департамента отметил 
заинтересованность Белару-
си в продолжении такого со-
трудничества. 

«В текущем году Беларусь 
наладила перспективные 
взаимоотношения с МВФ. 
Это говорит о доверии к ша-

гам, которые реализуются в 
нашей экономике и законо-
дательстве», — заявил Садо-
хо. По его словам, диалог с 
МВФ имеет сбалансирован-
ный и перспективный ха-
рактер, что подтверждается 
достигнутым соглашением о 
выделении кредитной линии 
в 3 млрд. 640 млн. долларов 
в рамках программы стенд-
бай. 

Садохо отметил перспек-
тивы взаимодействия Бела-
руси с Европейским банком 
реконструкции и развития. 
Он напомнил, что в текущем 
году ЕБРР увеличил кредит-
ный портфель для Беларуси 
более чем в два раза, пере-
дает БелаПАН. 

БЕЛАРУСЬ НЕ ГОТОВА 
КОНКУРИРОВАТЬ

«СОВЕТСКАЯ БЕЛОРУССИЯ»: КУРАПАТЫ— 
МОГІЛКІ АГУЛЬНАНАЦЫЯНАЛЬНАГА МАШТАБУ

Как заявил сегодня директор департамента внешнеэкономической деятель-
ности МИД Валерий Садохо, выступая на XII Минском форуме, Беларусь не 
готова к прямой конкуренции с иностранными компаниями в рамках ВТО. 
По его словам, в переговорном процессе по поводу вступления Беларуси в 
ВТО к стране предъявляются высокие требования относительно открытия 
границ, изменения ставок ввозных пошлин. «Но мы пока к этому не гото-
вы», — сказал Садохо. 

Нацыянальны абсурд, 
або Настальгія па чужынскай уладзе

Газета Адміністрацыі прэзідэнта «Совет-
ская Белоруссія — Беларусь сегодня» выйшла 
з вялікім артыкулам пра Курапаты на першай 
паласе. Аўтар матэрыялу — галоўны рэдактар 
выдання Павел Якубовіч. Газета заклікае па-
кончыць са «шматгадовым змрочным спекта-
клем» адмаўлення праўды.

Артыкул выйшаў напярэдадні Дзядоў — 
традыцыйнага Дня памяці продкаў, на які, па 
традыцыі, што ўстанавілася ад канца 1980-х, 
ушаноўваецца і памяць ахвяраў савецкага рэ-
жыму.

Найперш газета адназначна адмятае 
меркаванні «артадоксаў», што «ў нас тако-
га быць не магло». Ён называе «ўродлівымі 
міфамі і кашчунствам» словы некаторых 
«відавочцаў», што ў Курапатах маглі забіваць у 
вайну гамбургскіх яўрэяў, ці словы колішняга 
старшыні КДБ Шыркоўскага аб тым, што ў 
БССР па прысудах «троек» была расстраляная 
толькі адна жанчына.

«Гісторыкі і іншыя знаўцы з цярпеннем 
тлумачылі хомкам няверуючым, што пік 
расстрэлаў прыйшоўся на 1940 год, калі з 
тэрыторыі Заходняй Беларусі і Віленшчыны 
сюды прывозілі людзей, якіх па «класавых кры-
тэрах» ў Мінску пазбаўлялі жыцця. Гэта былі ка-
мерсанты і палітыкі, чыноўнікі і суддзі, сялене 
землеўладальнікі і фабрыканты. У Беластоку, 
Ваўкавыску, Гродне, Вільне, ім абвяшчалі пра 
накіраванне ў сібірскую высылку. Але цягнік з 
захаду ішоў толькі да Мінску, затым наканава-
ных гналі «ў пешым парадку» з вакзала ў двор 
турмы на Валадарскага…

Лёс «класава чужых элементаў» ужо быў 
вырашаны ў Маскве, паведамлена ў УНКВД 
заходніх абласцей і Віленскага оперсектара, 
асвячана подпісам небажыхароў з усесаюзнай 
лубянскай «тройкі» — камісараў Кабулава, 
Мяркулава і начальніка першага спецаддзелу 
маёра ГБ Баштакова. Так і было!» — піша «Со-
ветская Белоруссія».

Яна кажа, што прыйшоў час зразумець для 
ўсіх, незалежна ад поглядаў, што «Курапаты — 
гэта трагічны ўрок для грамадства: агрэсіўныя 
дактрыны, якімі б высакароднымі яны не былі, 
калі прыводзяць да гібелі людзей — амараль-
ныя».

Тым не менш, «час лечыць раны» і сёння 
«новыя пакаленні палітыкаў ужо не нясуць ад-
казнасць за Курапаты».

Не абышлося без уколаў у бок апазіцыі. 
«Усялякія спекуляцыі на трагедыі не нясуць 
нічога новага, а толькі здольныя вывесці гра-
мадства на новы віток супрацьстаяння. Які, у 
канчатковым рахунку, нязменна прыводзіць 
да новых Курапатаў. Сёння яшчэ ёсць людзі, 
якія трызняць «дэмакратычным трыбуналам» і 
мараць пра расправу са «сталіншчынай», якая 
ўжо даўно стала гісторыяй. Ёсць і людзі, якія 
бачаць будучыню толькі ў мінулым — не для іх 
пішуцца гэтыя радкі, — яны нічога не забылі, 
але нічому не навучыліся», — кажа аўтар.

Пры гэтым ён лукавіць, калі кажа, што 
«імёны ўсіх катаў вядомыя! Але абсалютна ўсе 
ахвяры «чырвонага кола» на сённяшні дзень 
рэабілітаваныя…» Досыць згадаць імя Ла-

рысы Геніюш — дагэтуль не рэабілітаванай і 
выкінутай з падручнікаў.

«СБ» успамінае вахту моладзі па абароне 
Курапатаў у 2001 — 2002 гадах. «Юныя, гара-
чыя валанцёры бясстрашна клаліся пад калё-
сы раўнадушных грэйдзераў, якія пашыралі 
дарогу, карыслівыя палітычныя правадыры 
ўзначальвалі калоны і прамаўлялі палымяныя 
словы, мясцовыя жыхары ладзілі пад соснамі 
пікнікі, энергічныя дзевалаперы ўладкоўваліся 
пад шумок узвесці ў «жывапісным месцы» (у Ку-
рапатах!) выкшталцоныя вілы для багатых. Глу-
пыя і нячулыя падлеткі з наваколля раскопвалі 
магілы і ламалі усталяваныя добраахвотнікамі 
памятныя крыжы», — і за гэтым усім «моўчкі 
назірала мясцовая ўлада». 

Цікава, а дзе ў гэты час быў сама «Совет-
ская Белоруссія»? Чаму не падтрымлівала тых 
юнакоў, што ў самыя лютыя маразы начавалі 
ў Курапатах, каб урочышча не было знішчана 
бульдазерыстамі? Ды нават проста не паве-
дамляла пра тыя падзеі нейтральна?

Таксама ў нумары змешчаны «круглы стол» 
па пытаннях Курапатаў. У ім узялі ўдзел наву-
ковы кіраўнік мемарыяльнай зоны «Курапа-
ты» Мая Кляшторная, палітык Андрэй Клімаў, 
ксёндз Ігар Лашук, загадчык цэнтрам Інстытуту 
гісторыі Акадэміі навук Мікалай Смяховіч і сам 
Павел Якубовіч. Якубовіч у ім ставіць пытанне, 
што «кансерваваць сённяшнюю «самадзей-
насць» таксама не вельмі добра». Гэта пра тое, 
што цяпер Курапаты маюць характар народна-
га, стыхійнага мемарыялу, а дагляд яго каарды-
нуе Кансерватыўна-хрысціянская партыя БНФ. 
Аднак іншыя ўдзельнікі круглага стала яго не 
падтрымалі. Мая Кляшторная адназначна вы-
казалася за ўзмацненне мемарыялізацыі з за-
хаваннем сённяшняга, людскага, унікальнага 
характару помніка.

«Советская Белоруссія» піша: «Прыйшоў 
час гучна і ясна сказаць: Курапаты — гэта 
могілкі, прычым могілкі, калі можна так выка-
зацца, агульнанацыянальнага маштабу… На 
могілках не прынята крочыць калонамі, спя-
ваць ці павышаць голас. Могілкі прымушаюць 
быць больш добрымі, задумацца пра вечнае 
і памаліцца ў душы», — то бок традыцыйнае 
шэсце апазіцыі ў Курапаты на Дзяды — гэта 
таксама кашчунства і палітыканства, намякае 
аўтар. Аднак гэтыя дробныя закіды на адрас 
незалежнага грамадства маюць другаснае 
значэнне проці галоўных вывадаў матэрыялу:

«У нашай краіне ёсць шмат вялікіх і 
маленькіх мемарыялаў, якія звяртаюцца 
не толькі да гераічных, але і да трагічных 
момантаў агульнай гісторыі. Курапаты з імі ў 
адным жалобным шэрагу».

Упершыню за часамі Лукашэнкі найбуй-
нейшая дзяржаўная газета надрукавала 
праўдзівы артыкул пра Курапаты.

Напэўна, зараз у Курапатах перастануць 
ламаць крыжы і лаўкі. 

Яшчэ ў адным гістарычным пытанні бела-
рускае грамадства дасягнула кансэнсусу. Дзе-
ля гэтага спатрэбілася 20 гадоў настойлівасці, 
а часам і ахвярнасці незалежнага грамадства.

Зміцер Панкавец.

Вызначаны пераможцы  
віктарыны “Як добра ты 
ведаеш ЕС?”

Журы з вядомых беларускіх 
палітолагаў падчас другога туру задало 
канкурсантам 130 пытанняў.

− Дванаццаць пераможцаў першага 
туру віктарыны (тэставання) былі за-
прошаныя на другі тур, які адбыўся 8 
лістапада ў офлайне. Журы ў складзе 
Андрэя Казакевіча, Дзяніса Мельянцо-
ва і мяне арганізавала інтэлектуальную 
двухузроўненвую гульню, падчас якой 
і вызначылася тройка лідэраў, − распа-
вядае дарадца старшыні Руху «За Сва-
боду» Алесь Лагвінец.

Сутнасць спаборніцтва была ў тым, 
што па чарзе кожнаму ўдзельніку 

задаваліся індывідуальныя пытанні, 
на якія трэба было публічна адказ-
ваць. Адказы абмяркоўваліся су-
польна з сябрамі журы. Усяго было 
зададзена 130 пытанняў, якія маюць да-
чыненне да гісторыі, культуры, палітыкі, 
эканамічнага і сацыяльнага жыцця 
аб’яднанай Еўропы. У другім раўндзе 
паміж лепшымі еўразнаўцамі былі раз-
меркаваныя 1-е, 2-е і 3-я месцы. 

Уганараванне пераможцаў адбуд-
зецца 14 лістапада на Беларускім 
Еўрапейскім Форуме. Тады ж будуць 
агучаны іх імёны.


